
ÅRSRAPPORT 2017 

Interkommunalt arkiv i Hordaland IKS 

 

IKA-Hordaland IKS skal arbeide for at for at verdifullt arkivmateriale i 
deltakarkommunane vert teke vare på og sikra som informasjonskjelder for 
samtid og ettertid, samt gjort tilgjengeleg for offentleg verksemd, forsking 
og andre administrative og kulturelle formål. 

Styret sitt hovudfokus for 2017 har vore arbeidet med strategi for perioden 
2017-2020, utviding av den eksisterande magasinkapasiteten, tilbod om 
oppdragsavtalar samt å følgje opp PWC sin rapport om ny finansierings- 
løysing for selskapet i samband med kommunereforma.   
 
Eigarkommunane har framleis mykje «arkivgjeld» som skal gjerast opp før 
samanslåing. Ny tilsynsmetodikk, ny arkivforskrift og ny arkivlov skjerpar 
krava til samsvar og god arkivforvaltning.  Selskapet si rolle i dette arbeidet  
vert avhengig av kva eigarane ynskjer av tenester og av kor mykje ressursar 
dei er villige til å sende vår veg.   

ORGANISASJON OG ADMINISTRASJON 2017 
Interkommunalt arkiv i Hordaland IKS har sidan 2009 vore lokalisert saman med Bergen Byarkiv og 

leigd administrasjonslokale og arkivmagasin i Kalfarveien 82 i Bergen.  

Selskapet sitt føremål er å arbeide for at for at verdifullt arkivmateriale i deltakarkommunane vert 

tatt vare på og sikra som informasjonskjelder for samtid og ettertid, og gjort tilgjengeleg for offentleg 

verksemd, forsking og andre administrative og kulturelle formål, jf. Arkivlova § 6. 

Styret sitt hovudfokus for 2017 har vore arbeidet med strategi for perioden 2017-2020, utviding av 
den eksisterande magasinkapasiteten, utarbeide tilbod om oppdragsavtalar og oppfølging av PWC sin 
rapport om ny finansieringsløysing for selskapet i samband med kommunereforma.  
 
I 2017 hadde selskapet 32 eigarkommunar: 
 

Askøy kommune Jondal kommune Samnanger kommune 

Austevoll kommune Kvam herad Sveio kommune 

Austrheim kommune Kvinnherad kommune Tysnes kommune 

Bømlo kommune Lindås kommune Ullensvang herad 

Eidfjord kommune Masfjorden kommune Ulvik herad 

Etne kommune Meland kommune Vaksdal kommune 

Fedje kommune Modalen kommune Voss kommune 

Fitjar kommune Odda kommune Øygarden kommune 

Fjell kommune Os kommune Stord kommune

Fusa kommune Osterøy kommune Sund kommune 

Granvin herad Radøy kommune 
  

 

Selskapet si organisering og verv 

Selskapet sit  øvste styringsorgan er representantskapet. Ordinært møte i representantskapet vart t
halde tysdag 25. april 2017 på Solstrand Bad og Hotell, og vart leia av representantskapet sin leiar, 
Lars Barstad frå Meland kommune. Nestleiar er Nils T. Økland frå Stord kommune.  
 
 

Styret og varamedlemmer fram til 25. april 2017 

Leiar:    Jan Tore Helle 
Nestleiar:   Birte Young 
Styremedlem:   Jostein Eitrheim 
Styremedlem:   Sigrid Laupsa 
Styremedlem:   Ole Jonny Oppkvitne
Tilsettrepresentant: Anita Haugen Lie, IKAH  
Observatør:   Terje Nomeland, Arkivverket  
 
1.Vara:    Rune Heradstveit 
2.Vara:    Bente Skjerping 
3.Vara:   Jenny Aanderaa

Styret og varamedlemmer etter 25. april 2017 

Leiar:    Birte Young 
Nestleiar:   Jostein Eitrheim 
Styremedlem:   Rune Heradstveit 
Styremedlem:   Sigrid Laupsa 
Styremedlem:  Bente Skjerping 
Tilsettrepresentant:  Anita Haugen Lie, IKAH 
Observatør:   Terje Nomeland, Arkivverket 
 
1.Vara:    Jakob Enerhaug  
2.Vara:   Kristin Jordal
3.Vara:    Jenny Aanderaa 
 
 

Valnemnd både før og etter 25. april 2017 

Leiar:    Aud Løklingholm, Bømlo kommune 
Medlem:   Sigmund Vikane, Modalen kommune 
Medlem:   Mari Mæland, Granvin kommune 

Dagleg leiar fungerer som sekretær og sakshandsamar for styret. Styret fem møte, og har hatt 
handsama 34 saker kring selskapet si drift og administrasjon.  
 

Selskapet har i 2017 hatt 10 arbeidstakarar. Av disse er 7 menn og 3 kvinner. Seks av stillingane er 

faste, to er prosjektstillingar og to har vore leigde inn i samband med permisjonar, sjukdom og auka 

arbeidsmengd. Samla sett er det i 2017 produsert 6,4 årsverk. 

  

Tilsette i selskapet 

Lill Tåve Jørgensen, fagarbeidar (permisjon frå 01.01.2017- 24.04.2017 og 08.09.2017-31.12.2017) 

Inge Vikane, fagarbeidar 

Eirik Netteland, rådgjevar 

Anita Haugen Lie, rådgjevar  

Øyvind Olsen, rådgjevar 

Rune Lothe, dagleg leiar 

 

Tilsette på prosjekt 

Helene Reksten (prosjekt frå 01.01.2017-31.12.2017) 

Terje Hevrøy (prosjekt frå 01.10.2017) 

 

Innleigde 

Jørn Harald Grov frå 01.01.2017-31.06.2017 (vikar) 

Marius B. Lind (vikar på timar) 

ØKONOMIEN I SELSKAPET
Selskapet er i sterk vekst og vi har i fl eire år levert positive resultat før skatt. Utrekningar
som vi har fått gjort, syner likevel at eigarkommunane framleis skyv stor arkivgjeld og
framtidige kostnad a r framfor seg. Grove kalkyler syner at o m selskapet skulle sluttføre dei
oppgåvene ein har forplikta seg til gjennom selskapsavtalen i løpet av den gjeldande
økonomi planperioden , måtte omse tninga ha vore auka med over 10 - 15 millionar kroner
årleg dei neste fire åra.

Ei slik auke er lite truleg. Vi har like fullt i løpet av dei siste sju åra , dobla omsetjinga frå 4,5
millionar i 2010 til 9,5 millionar i 2017. Den å rleg e auka for eigartilskotet for same periode
har l ege på 3,32 % noko som er om lag på merke i følgje løn og prisutvikling frå SSB.
Veksten i omsetjinga har i staden komme som forbruksbasert vekst eller det at selskapet no
leverer meir forbruksbaserte tenester enn før.

Tabell 1. innte kt fordelt etter inntektskjelde 2010 - 2017

Utvidinga av for arkivdepot dei siste 6 åra, i tillegg til at eigarkommunane no magasin
deponer er meir arkiv , har medfør t at depottenesta for papirarkiv er selskapet si største
inntektskjelde1. Oppdragsbaserte tenester , som til dømes ordning av papir arkiv utanfor
eigartilskotet, vil ved inn gangen til 2018 truleg gå forbi eigartilskotet og bli selskapet si
andre største inntektskjelde2.

1 Sjå arkivdepot og formidling for meir detaljar kring utviklinga.
2 Sjå oppdragsavtalar for detaljar kring utviklinga.

Eigartilskotet er meint å dekke administrasjon og drift av selskapet, og skal i tillegg dekke 

rådgjeving og kompetanse samt ordning av arkiv frå 1965-1985 til eigarkommunane. Dei 

siste 7 åra er det levert over dobbelt så mykje tenester innanfor eigartilskotet enn dei 

føregåande 7 åra3. Vi har såleis både skapt verdi for eigarane våre og på fleire måtar spart 

kostnadar.  

 
 

Tabell 2. Produserte årsverk 2011-2017. 

Som tabellen syner har aktiviteten og talet på årsverk produsert i selskapet vore aukande 

dei siste åra. I januar 2016, auka talet på fast tilsette frå 5 til 6, og dei siste 5 åra er det 

samla sett produsert 2,7 årsverk enn budsjettert. Årsverka har i hovudsak vore finansierte 

gjennom forbruksbaserte inntekter frå ordning og deponering av store mengder papirarkiv.  

 

All auke i tenesteproduksjon og aktivitet fører og med seg kostnadar. I perioden 2010-2017 

auka driftskostnadane i selskapet frå om lag 1,35 millionar kroner i 2010 til 3,9 millionar 

kroner i 2017. Største delen av denne auken skuldast arealutvidingar og det at vi i 2010 

leigde 291 m² medan vi i 2017 leigde 769 m². Husleigekostnadane utgjer i 2017 om lag 43% 

av driftsbudsjettet.  

 

Andre driftskostnader forutan husleige og kjøp av eksterne tenester, har frå 2015-2017 

auka i snitt med 25% årleg. Dette skuldast at vi gjennom utvidinga av tenestene og auka 

aktivitet har vore nøydde til å kjøpe ein del utstyr. Alle investeringar i utstyr er såpass små 

at dei vert ført via driftsbudsjettet, i tillegg til at vi òg leiger og kjøper ein del fleire tenester 

no enn tidligare. Digitalisering fører òg med fleire transaksjonskostnadar og ulike 

lisenskostnadar enn tidligare, som gjer at driftsbudsjettet aukar ytterlegare. 

                                                      
3 Jf. statistikk frå årsrapportar for IKA Hordaland 2010-2017, for variablane 

kommunebesøk, ordna og registerte arkiv og kursdeltakarar. 

REKNESKAP 2017 MED NOTER 

REVISOR SI FRÅSEGN 

STYRET SI ÅRSMELDING 2017 

ARKIVDEPOT OG FORMIDLING 
Våre eigarkommunar er enno ikkje a jour med deponeringane etter forskrifta. 

Kommunereforma og samanslåing av nær ein tredjedel av dei eksisterande kommunane i 

fylket gjer òg at store mengder arkivmateriale skal overførast til depot dei neste 4-5 åra. 

Behovet for meir depotplass dei komande åra er stipulert til å vere om lag 8000 hyllemeter, 

eller vel ei dobling av dagens kapasitet.  

Arbeidet med å utvide kapasiteten er i gang. Frå september 2016 tok vi i bruk nye magasin, 

då den eksisterande kapasiteten var i ferd med å bli brukt opp. I overkant av 2000 nye 

hyllemeter er tilgjengelig for eigarane våre frå 2017 og utover.  

Vi tok i mot 11 deponeringar i 2017 og til saman leverte kommunane over 640 meter arkiv 

til depot. Utpakking, kontroll og oppstilling utgjorde til saman over ½ årsverk og det var i 

periodar ein tilsett som arbeidde fulltid med dette arbeidet  

Vi har i løpet av dei siste åra auka både kapasitet og bestand kraftig, frå vel 800 til 10 000 

hyllemeter på 9 år. Dette har medført ein del økonomiske så vel som planmessige 

utfordringar. Det er eit uttalt mål at vi skal ha så få tomme hyller som mogeleg for å spare 

eigarane å betale for hyller som ikkje er i bruk. I samband med kommunereforma og tilsyn 

frå Arkivverket, treng kommunane betydeleg større kapasitet og mange er allereie i gang 

med å deponere over 180 år med forvaltningshistorie og dokumenterte rettar til oss. Ved 

utgangen av 2017 hadde vi ei fyllingsgrad på vel 60%.4 

  

Tabell 3. Depotsituasjonen for papirarkiv. 

 

                                                      
4
 Jamfør dei leigeavtaler vi hadde pr. 31.12. 

Som eit resultat av at kommunane no deponerer stadig nyare arkiv, handsama vi i 2017 om 

lag 45 % fleire saker kring innsyn enn i 2016. Innsyna er òg meir tidkrevjande enn før. Vi 

nytta om lag 60 dagsverk til ekspedisjonar i 2016, har sett ei auke på over 100 % og vi nyttar 

i meldingsåret over 133 dagsverk til dette arbeidet. Like fullt svarar vi stort sett innan 2-3 

dagar og materialet vert òg stort sett levert digitalt på førespurnad.  

Vi kan òg melde at arkivinnsyn på lesesalen vår jamfør året før var over dobbelt så populært 

og at dette medførte at vi var nøydde å bruke 7 gonger så mykje ressursar på denne tenesta 

i 2017 samanlikna med 2016. Vi fortsette i 2017 å vise fleksibilitet i lesesalstenesta ved 

enkelte gonger å avtale ettermiddag og kveldsope, slik at besøkande kunne få god tid til å 

sjå på arkivmaterialet når dei fyrst er komne på lesesalen. 

 

Tabell 4. Oversikt over ekspedisjonar frå eldre saksarkiv og personregister 2010-2017 

DIGITALT SIKRINGSDEPOT 
Undersøkingane frå Riksrevisjonen og Riksarkivaren påpeikar at mange av kommunane har 

særlege utfordringar med uttrekk, bevaring og gjenbruk av elektroniske register, fagsystem 

og arkivsystem.  

 

Våre eArkiv-kartleggingar syner at det berre er 44 % eller 103 av dei 237 eArkiva som skulle 

vore deponert som var deponerte ved utgangen av 2017. Vi har dei to siste åra forsøkt å 

vere ein pådrivar og lage ulike incentiv for at eigarkommunane skal deponere eArkiva sine. 

Sjølv om dette har ført til at det er deponert om lag like mange system dei to siste åra som 

dei sju føregåande, er det ikkje bra nok.  

 

Dette er eit varsel om at endring må til. I tillegg veit vi  at det er over 350 system som i 

prinsippet skal avsluttast og overførast til eDepot som eit resultat av kommunereforma. Vi 

er saman med eigarane nøydd å investere samt få på plass ein tydeleg strategi, solide 

planar og aksepterte og anerkjende arbeidsprosessar om vi skal unngå digital demens i tida 

framover. Vi er òg avhengige av å få kommunane med på å auke fokus på datakvalitet i 

elektroniske register, fagsystem og arkivsystem.  

 

Vi vil difor legge fram ei ny finansieringsløysing for eArkiv-tenesta i løpet av 2019 som og 

inneheld ei arbeidsløype som støttar nye krav i forskrift og lovverk.  

 

I mellomtida vil vi arbeide for at kommunane skal deponere fleire systemførekomstar. Det 

er òg eit stort behov for å jobbe med datakvalitet. Sjølv om det er deponert like mange 

system dei to siste åra som dei sju føregåande er vi langt frå der vi skal vere.  

 

Tabell 5. Oversikt over system i eigarkommunane pr. funksjonsområde 1980-2015 

ORDNING AV PAPIRARKIV 1965-1985 
Arkivforskrifta pålegg alle kommunar å arkivavgrense, kassasjonsbehandle, ordne og 

registrere arkiva sine fram til og med 1985 slik at dei kan formidlast til forvaltninga så vel 

som til publikum. Arbeidet skulle etter forskrifta vore ferdigstilt for mange år sidan, men 

dette er ikkje gjort. Det vil seie at arkiva frå 1837-1964 er ferdig ordna, men arkiva frå 1965 

til 1985 er det ikkje5.  

 

Vi tok difor våren 2014 initiativ til eit felles prosjekt. Arbeidet med å ta att etterslepet av 

ordning av arkiv frå 1965 fram til 1985 starta som eit prosjekt hausten 2015. Arbeidet var 

planlagt å ta 25 år og legge beslag på vel 1/3 av arbeidsressursane innanfor eigartilskotet.  

 

I byrjinga av 2014 var det berre 2 av 32 eigarkommunar som hadde ordna arkivene sine 

fram til 1985. Ved utgangen av 2017 er dette auka til 11 av 32. Så langt i prosjektet er det 

totalt ordna om lag ein halv kilometer arkiv, derav 135 meter i 2017. Det er att 19 årsverk 

eller 2689 hyllemeter arkiv før vi er ferdige.  

 

Då Stortinget sommaren 2017 vedtok at talet på kommunar i Hordaland frå 2020 skulle 

reduserast frå 33 til 25, førte dette til at samanslåingskommunane òg vart gjeve pålegg om 

å deponere alle arkiva sine ferdig ordna til depot innan 31.01.2020. Vidare gjennomførte 

Arkivverket i 2016 og 2017 fleire tilsyn hos andre kommunar i Hordaland som ikkje var 

omfatta av samanslåing. Tilsyna resulterte i at det vart gitt pålegg om straks å ordna arkiv 

fram til 1985 og deponere desse til arkivdepot. Samla sett slo desse hendingane delvis 

beina under ordningsprosjektet 1965-1985, då eigarkommunane no får ei mykje kortare 

frist til å kome i samsvar med lov og forskrift.  

 

Arkivverket har vore tydeleg på at om kommunane overlèt til andre, som til dømes IKAH å 

ordne arkiva deira før deponering, skal det lagast ein oppdragsavtale, ein finansierings- og 

framdriftsplan samt at arbeidet ikkje bør ta meir enn 4-5 år. Dette medfører at det 

pågåande ordningsprosjektet 1965-1985 vert avslutta i si noverande form ved utgangen av 

2019. Ordningsarbeide som er byrja vil verte ferdigstilt. Frå og med 2020 vil vi tilby å 

ferdigstille alt anna ordningsarbeide gjennom ein eigen tidsavgrensa oppdragsavtale i tråd 

med ynskje frå Arkivverket.   

 

  

                                                      
5 Arkivforskrifta pålegg at arkiv som er eldre enn 25-30 år skal vere ferdig ordna og 

deponerte. 

OPPDRAGSAVTALER 
Som eit resultat av kommunereforma og Arkivverket sin nye tilsynspraksis, har vi sidan 

2016 fått ei enorm auke av kommunar som ynskjer å levere uordna arkiver til ordning. Vi 

har difor tilbydd dei som ynskjer å teikne eigne oppdragsavtalar i tillegg til det som vert 

gjeve gjennom eigartilskotet.  

 

Gjennom 2017 hadde vi sju pågåande ordningsoppdrag i tillegg til at det mot slutten av året 

vart teikna ein ny stor oppdragsavtale. Samla sett er det til no i økonomiplanperioden 2017- 

2021 inngått avtalar for om lag 4,3 millionar kroner, medan fleire er under arbeid. Vi gjorde 

i tillegg kartleggingar av eigedomsarkiv for 11 kommunar. Kartleggingane var ein del av 

anbodsgrunnlaget då desse kommunane skulle digitalisere eigedomsarkiva sine.  

 

Vi har eigne tilsette til dette arbeidet og får gode tilbakemeldingar på tidsbruk og kvalitet, 

men ser at det er naudsynt å auke bemanninga om vi skal klare den aukande 

etterspurnaden. Det er òg viktig å arbeide med kvalitetsforbetring av denne delen av 

tenesta.   

RÅDGJEVING OG FAGLEGE TILSTELLINGAR 
Riksrevisjonen sin rapport frå 2011 slo fast at om lag 80 % av kommunane såg behovet for å 

styrke arkivleiarane og saksbehandlarane sin faglege, juridiske og IT-arkivfaglege 

kompetanse. Vidare såg ein at manglande opplæring, rutinar og oppfølging gjev stor risiko 

for at dokumentasjon går tapt og at umiddelbare tiltak var naudsynte.  

 

Tabell 6. Kommunebesøk 2002-2017 

I 2017 brukte vi 89 dagsverk ute i eigarkommunane i samband med rådgjeving, opplæring, 

oppdrag og kartleggingsarbeide. Vi auka aktiviteten ute i eigarkommunane med 36 % frå 

året før. Det vart gjennomført besøk i 21 av eigarkommunane og totalt 347 personar deltok 

på seminar, kurs og tilstellingar i vår regi, noko som er ei dobling frå året før.  

Alle utgifter til kurs og arbeidsverkstad er dekka via eigartilskotet. Seminar vert dekka via 

sjølvkost. 

Vi har dei siste åra gjennom regionsamarbeida gjennomført møter med eigarkommunane. I 

samband med kommunereforma vart det teke initiativ til møter der ein orienterte om 

arkivmessige utfordringar i samband med kommunesamanslåingar. I 2017 vart det og starta 

eit stort prosjekt med hensikt å lage ein felles bevaringsplan for alle eigarkommunane.  

Som eit ledd i arbeidet med å styrke vår kompetanse, har vi delteke på Samdok-

konferansen 20176 og KAI-konferansen 5.-7. september i Bergen som òg vi var med på å 

arrangere. 

Vi har òg arrangert vår eigen 30-års jubileumskonferanse. Tilsette har og delteke på Norsk 

Arkivråd sin Høstkonferanse, kurs i bevaring og kassasjon samt kommunereform. Vi har òg 

delteke på møter og samlingar, mellom anna med Arkivverket, Fylkesarkivet og KS-Bedrift.  

I alt har selskapet samla nytta om lag 7 % av arbeidstida til å styrke kompetansen. 

UTVIKLING AV DIGITALE TENESTER  
I 2016 starta vi saman med Fylkesarkivet i Sogn og Fjordane, finansiert med prosjektmidlar 

frå Arkivverket og Arkivplan.no, eit prosjekt kring bestandskartlegging eller hausting av 

meta-data kring arkiver i samband med arkivkartlegging. Prosjektet, som vart kalla 

snøklokkeprosjektet, leverte i desember 2017 ein app for IOS/Android som er kopla til 

internkontrollsystemet arkivplan.no. Denne appen gjer at ein både med og utan tilgang til 

internett vil kunne registrere arkiv utan penn og papir. Ein kan òg ta bilete av arkiva og 

jobbe med meta-data for seinare bruk til t.d. import i andre portalløysingar eller til å lage 

bestandslister. Utrekningar som vi har fått gjort syner eit betydelig potensiale for å både 

spare tid og bidra til at arkiva kjem opp or kjellaren og ut til forvaltninga og publikum.   

 

Samarbeidet med Fylkesarkivet i Sogn og Fjordane gav meirsmak, og i 2017 starta vi eit 

prosjekt som vart kalla «trygg tilbakelevering». Prosjektet er finansiert med prosjektmidlar 

frå Arkivverket. Målet er å utarbeide ei bransjenorm for å digitisere og levere 

personregistermapper tilbake til forvaltninga på ein sikker måte. I 2017 vart det 

gjennomført ein pilot der vi leverte innsyn i personregister via Altinn med sikkerheitsnivå 4 

BankID til kommunen sin Altinn-innboks. Resultata har vore opplyftande, og arbeidet med å 

digititisere forvaltninga vil, når det er implementert hjå alle kommunane, spare eigarane 

våre for til saman 400 000,- årleg i porto og administrasjonskostandar.  

I oktober 2017 vart det òg opprett ei eiga 60 % prosjektstilling som skulle arbeide med å 

førebu dei digitale samanslåingane for 8 av dei 13 kommunane som var i kommunereforma. 

Arbeidet tok utgangspunkt i sjekklista til Difi, som er digital koordinator i kommunereforma, 

                                                      
6
 Samdok (Samla Samfunnsdokumentasjon) konferansen er arrangert av mellom anna Arkivverket. 

www.samdok.com. 

og Arkivverket sine generelle pålegg, samt arkivfaglige digitale konsekvensar som følgje av 

samanslåing. I 2017 vart det gjennomført vi to møter og ei samling for arkivleiarane i tillegg 

til at vi tilbydde prosjektstøtte i form av hjelp til avklaringar, kartleggingar, 

kostnadsberekningar og generell rådgjeving.  

SOSIALE MEDIA OG INFORMASJON 
Vår eiga brukarundersøking peika på behovet for å betre kontakten med eigarkommunane 

og eit ynskje om at IKA Hordaland skal vere meir synlige. Bruk av sosiale media er med på å 

bygge eit godt omdømme og synleggjer oss som arkivinstitusjon. Sosiale media vil i framtida 

vere ein av våre viktigaste kommunikasjonskanalar, både for å gjere oss tilgjengelege og for 

å gje informasjon om arkiva. 

 

 

Bilete frå Instagram og kommentar frå publikum 

Vi har i løpet av 2017 vore aktive på fleire sosiale media som både Facebook, Twitter, 

Instagram, Snapchat, Flickr og vår eigen formidlingsblogg. Sosiale media vert nytta til å 

informere, inspirere, gjere oss meir synlege og for å skape ein god brukardialog. Facebook, 

Twitter, Instagram, Snapchat og blogg blir nytta som informasjons- og inspirasjonskanalar, 

medan Flickr i større grad nyttast som ein database for bilete. Nytt av 2017 var bruk av 

Snapchat. Denne kanalen nyttast til formidling av «bak-scena», som til dømes i samband 

med reiser ut til kommunane med meir.  

Instagram er den mest populære kanalen, og i desember 2017 bikka vi 1000 følgjarar. Både 

føljetongen Marble Monday, som er måndagsbilete av marmorerte protokollar, samt bilete 

som til dømes det frå Manger kyrkje er med på å skape engasjement blant publikum. 

Hausten 2017 oppretta vi ei «lukka» Facebook-gruppe som vi kalla «Arkivsnakk». Dette skal 

vere eit forum for dialog mellom arkivleiarar og arkivtilsette i kommunane. Aktiviteten er 

framleis liten, men vi håpar at dette skal utvikle seg positivt og bli ein god kanal for 

diskusjon, også arkivleiarane imellom.  

Vi ser det som viktig å hauste erfaringar frå andre som lukkast med bruk av digitale verktøy 

både for å formidle arkiva, men òg for å kunne levere rettleiing og informasjon til tilsette i 

eigarkommunane.  

 


